
PSIKIATRIAKO ESPEZIALITATE 

BERRIA 

Pentsatu ohi dugu albiste gutxi 

sorten direla irakaskuntzaren arloan 

uda garaian, baina errealitatea oso 

bestelakoa da. 

Izan ere, uztailean ezusteko bat izan 

genuen: nahiz eta baztertuta zegoen 

haur-espezialitatea 2023an hastea, 

uda betean ikasketaburuoi jakinarazi 

digute plaza gutxi batzuk egiaztatu 

ahal izango genituela (2, EAE 

osorako), eta egun batzuk geroago, 

Osasun Sailak erabaki zuen plaza 

horiek Basurtuko Ospitaleko eta 

Arabako Ospitaleko IUMei esleitzea. 

Gainera, aurretiaz bagenuen haur-

espezialitatea garatzeko asmoa, 

Basurtuko Ospitalearekin 

lankidetzan arituz, baldin eta plaza 

bat eman izan baligute erakunde 

bakoitzari (sinetsita gaude hori 

hurrengo deialdietan gertatuko 

dela). Beraz, gauzak espero baino 

arinago gertatu dira, eta ez guk uste 

genuen ordenan. Hala ere, eutsiko 

diogu lankidetza horri.  

 

Zailtasun nagusia da, espezialitate 

berria hastean, irakaskuntza-unitate 

GUZTIEK egokitu beharko dituztela 

psikiatriako programak, zeren 

etorkizuneko haur eta gazteen 

psikiatra gutxi horiek sartzearekin 

batera, psikiatriako espezialista 

guztiek prestakuntza-programa 

berriak eduki beharko dituzten, eta 

prestakuntza aldia 5 urtekoa izatera 

igaroko da (gaur eguneko 4 urteen 

ordez). 

Horrek guztiak esan nahi du 

hurrengo asteetan, BAMEen irakasle 

taldeak etorkizuneko espezialisten 

txandakatze-koadroa egokitu 

beharko duela: lehen urtean, 

elkarrekin egingo dute haurren 

enborra; bigarrenean, helduena 

(orokorra), eta hurrengo hiruretan, 

espezialitateari dagozkionak.   

 

URTEBETE ATZERATU DA 

PRESTAKUNTZA ALDIA   

Pandemiak eta horren ondoriozko 

neurriek ekarri zuten egoiliarren 

prestakuntza aldiaren hasiera 

atzeratzea. Halatan, 3 sartze egin 

dira, eta ondorioz, beste 

horrenbeste ebaluazio eta irtete.  

Aurten, erizaintzako egoiliarren 

promozioak ez duenez irailera arte 

bukatu, lehen aldiz ez dira prest 

egon udako kontratuetarako.  

Ohartarazpena, nabigatzaileei: laster 

egongo gara antzeko egoeran BAPE 

eta BAPEekin. Gainera, zoritxarrez, 

prestatzen ari garen langile egoiliar 

guztiak ez dira gure erakundean 

lanean geratzen; horrenbestez,  

hurrengo urteetan ikuspegia 

aldatuko da, eta ez hobera.  

Langile askok erretiroa hartzeak, 

mota guztietako bajak egoteak, eta 

abarrek ikusarazten gaituzte 

ezinbestekoa zaigula aparteko 

ahalegina egitea irakaskuntzan, 

egoiliar gehiago prestatzeko, baldin 

eta oraingo asistentzia mailari eutsi 

nahi badiogu (edo, behintzat asko ez 

okertzeko). 

Jakina, profesionalen gehiegizko 

ahalegin hori saiatuko gara 

konpentsatzen, eta horretarako, 

ikasketaburuok harremanetan jarri 

gara Osasun Sailarekin eta 

Osakidetzarekin, ahal denik eta 

arinen gauzatzeko.   

